ՀԻՄՆԱՎՈՐՈՒՄ
«Վերարտադրողական օժանդակ տեխնոլոգիաների կիրառման կարգը, մեթոդների տարատեսակները և բժշկական գործելակերպը սահմանելու մասին» ՀՀ կառավարության որոշման նախագծի ընդունման

       1. Միջոցառման անհրաժեշտությունը (նպատակը)

        Իրավական ակտի ընդունումը պայմանավորված է «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքի 11-րդ հոդվածով ամրագրված և առողջապահության ոլորտի պետական լիազոր մարմնի իրավասությունների շրջանակից դուրս գտնվող  հարցերի կանոնակարգման անհրաժեշտությամբ։

        1.1.  Կարգավորման հարաբերությունների ներկա վիճակը և առկա խնդիրները

        Գործող օրենքի 11-րդ հոդվածի 4-րդ մասը նախատեսում է, որ  վերարտադրողականության  օժանդակ տեխնոլոգիաների  կիրառման կարգը, մեթոդների տարատեսակներն ու բժշկական գործելակերպը սահմանում է ՀՀ կառավարությունը: 

        1.2. Առկա խնդիրների առաջարկվող լուծումները

        Վերարտադրողականության  օժանդակ տեխնոլոգիաների  կիրառման ոլորտը կանոնակարգելու դեպքում կհստակեցվեն վերարտադրողականության  օժանդակ տեխնոլոգիաների կիրառման կարգը, բժշկական գործելակարգերը և մեթոդների տարատեսակները` միջազգայնորեն ընդունված նորմերին  համապատասխան:

        2. Կարգավորման առարկան
        Վերարտադրողականության  օժանդակ տեխնոլոգիաների  կիրառման կարգի, մեթոդների տարատեսակների ու բժշկական գործելակերպի սահմանումը:
        3. Իրավական ակտի կիրառման դեպքում ակնկալվող արդյունքը
        Վերարտադրողականության  օժանդակ տեխնոլոգիաների  կիրառման կարգին, մեթոդների տարատեսակներին ու բժշկական գործելակերպին ներկայացվող պահանջների հստակեցում  և սահմանում:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

«Վերարտադրողական օժանդակ տեխնոլոգիաների կիրառման կարգը, մեթոդների տարատեսակները և բժշկական գործելակերպը սահմանելու մասին» «Հայաստանի Հանրապետու​թյան կառավարության որոշման նախագծի ընդունմամբ պետական բյուջե ծախսային մասում ավելացումներ չեն սպասվում:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին
«Վերարտադրողական օժանդակ տեխնոլոգիաների կիրառման կարգը, մեթոդների տարատեսակները և բժշկական գործելակերպը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
